
KIRISH

O‘zbekiston Respublikasi dunyoviy demokratik , huquqiy va fuqarolik jamiyatini
qurayotgan bir paytda ta’lim sohasida amalga oshirilayotgan islohotlarning maqgsadi har
tomonlama ma’naviy yetuk barkamol avlodni tarbiyalashdir. Davlat ta’lim
standartlariga ko‘ra, o‘sib kelayotgan yosh avlodni, ya’ni har bir shaxsni shakllantirish
va ularni mustaqil ishlay olishga o’rgatish masalasi alohida o‘rin tutadi. Bu borada
yurtboshimizning: “Taraqqiyot taqdirini ma’naviy jihatdan yetuk odamlar hal qiladi.
Texnikaviy bilim, murakkab texnologiyani egallash qobiliyati ma’naviy barkamollik
bilan , mustagqil tafakkur bilan birga borishi kerak '”,— degan so‘zlarini ta’kidlab o‘tish
joiz.

Kadrlar tayyorlash milliy dasturida chuqur nazariy va amaliy bilimlar bilan bir
qatorda tanlagan sohasi bo‘yicha mustaqil faoliyat ko‘rsata oladigan, o‘z bilimi va
malakasini mustaqil ravishda oshirib boradigan, masalaga ijodiy yondashgan holda
muammoli vaziyatlarni to‘g‘ri aniqlab, tahlil qilib, sharoitga tez moslasha oladigan
mutaxassislarni tayyorlash asosiy vazifalardan biri sifatida belgilangan.

Ma’lumki, axborot va bilimlar doirasi tez sur’atlar bilan kengayib borayotgan
hozirgi sharoitda barcha ma’lumotlarni faqat dars mashg‘ulotlari paytida talabalarga
yetkazish qiyin.

Hozirgi kunda ta’lim sohasining barcha bosqichlariga oid umumiy
pedagogik va didaktik talab — talabaning dasturiy bilim , tasavvur va ko‘nikmalari
asosida mustaqil ishlash samaradorligini takomillashtirishdir.

Mustaqil ishlash xorijiy tillarni o‘rganayotgan talabalarda o‘quv adabiyotlari va
turli lug‘atlar bilan ishlash ko‘nikmalari, o‘rganilayotgan tilga tegishli nutqni tinglash va
tushunish , o‘rganilayotgan tilga xos so‘z va grammatik shakllarni qo‘llagan holda
og‘zaki nutq ko‘nikmalarini shakllantirish, turli ko‘rinish va hajmdagi matnlarni o‘qish
hamda tushunish ko‘nikmalarini shakllantirish imkonini beradi. Mustaqil ishni tashkil

etish va uning bajarilishi muhim ma’naviy- tarbiyaviy ahamiyat kasb etishi lozim.

! Karimov I.A.Barkamol avlod — O‘zbekiston taraqgiyotining poydevori. — T.: Sharq, 1997.-7b.

Yuqoridagi talablarni inobatga olgan holda ushbu o‘quv qo‘llanmani yaratishga
qaror qildik.

Mazkur o‘quv qo‘llanma arab tili asosiy til hisoblangan hamda arab adabiy tili
grammatikasini akademik litsey va oliy o‘quv yurtlarining I va II bosqichlarida
o‘zlashtirayotgan talabalarning mustaqil ishlarini tashkil etish uchun mo‘ljallangan.
Qo‘llanmaning yaratilishidan asosiy magsad mazkur matnlar ustida mustaqil ishlash
jarayonida talabalarga lug‘at bilan ishlash va arab tilidan tarjima qilish ko‘nikmalarini
egallash hamda grammatik materialni mustahkamlash imkonini berishdan iborat.

Qo‘llanmada keltirilgan matnlar I va II bosqich talabalarida arab tilini yanada
mukammal o‘zlashtirishlarida muhim ahamiyat kasb etadi. Sababi, berilgan matnlar
bevosita arab matnlaridan jamlangan bo‘lib, bunda o‘quv qo‘llanmadagi arabcha
matnlarda uchragan barcha yangi so‘z va iboralarning yonida o‘zbekcha tarjimalari
keltirilgan, har bir matnni mustahkamlash uchun matn yuzasidan savollar , arabcha
sharhlar va bir nechta topshiriglar berilgan.

Qo‘llanmadagi o‘quv materiali maxsus mavzularga ajratilgan bo‘lib, u odob-axloq
va ta’lim-tarbiya mavzusi, tabiat va atrof - muhit mavzusi , inson qiziqish va ixtirolari
mavzusi hamda arab olami mavzusiga taallugli matnlardan tashkil topgan. Matnlarning
murakkablik darajasi I va II bosqich talabalarining imkoniyatiga mos keladi. Har bir
matn ma’naviy-tarbiyaviy ahamiyatga egaligi bilan ajralib turadi. Matnlar soddadan
murakkabga tamoyili asosida jamlangan.

Qo‘llanmada jami 24 ta matn bo‘lib, ularni jamlashda Misr Arab Respublikasida
chop etilgan "jSé 51 s el A", "alai 508 Ay el 22l " hamda "d yall 36l )

o‘quv darsliklaridan foydalanildi.
O‘ylaymizki, mazkur o‘quv qo‘llanma I va II bosqich talabalarining mustaqil

ishlarini samarali tashkil etishda o‘zining munosib hissasini qo‘shadi.

